
TAMADDUNIDA GENDER 
QARASHLAR

Samandarova Gulxayo Abdukarim qizi
T.N.Qori Niyoziy nomidagi

O‘zbekiston Pedagogika fanlari ilmiy-tadqiqot instituti
mustaqil tadqiqotchisi

Annotatsiya: Ushbu maqolada muallif tomonidan gender yondashuv asosida o‘quvchi-yoshlarni kasbga yо‘naltirishda 
ta’sir etuvchi omillar hamda ularni bartaraf etish choralarining amaliy ifodasi aks ettirilib, G‘arb va Sharq tamaddunidagi 
gender qarashlar о‘rganilgan.

Kalit so‘zlar: Xotin-qizlar, “Mehnatkashlar tovushi”, erta turmush, gender, gender tenglik, parlament, kasb-hunar, integrat-
siya, mahalladagi “beshlik”, “Raqamli avlod qizlari”.
Abstract: In this article, the author demonstrates the practical manifestation of factors influencing the involvement of 
student youth in employment based on gender discrimination, and ways to overcome these challenges, with gender per-
spectives studied in Western and Eastern civilizations.

Key words: Women and girls, “Voice of Working Women”, early marriage, gender, gender equality, parliament, profes-
sion-craft, integration, local “fives”, “Digital Generation Girls”.
Аннотация: В данной статье на основе гендерного подхода автор отражает факторы, влияющие на карьерную 
ориентацию студентов и практическое выражение мер по их устранению, а также исследуются гендерные взгляды 
в западной и восточной цивилизациях.

Ключевые слова: Женщины и девушки, “Голос трудящихся”, ранние браки, гендер, гендерное равенство, парла-
мент, профессия, интеграция, соседство “пятерки”, “Девушки цифрового поколения”.

K I R I S H
Prezidentimiz Shavkat Mirziyoyevning 2019-yil iyun oyidagi Oliy Majlis Senatida: “...bugun har bir ayol 

oddiy kuzatuvchi emas, balki mamlakatda amalga oshirilayotgan demokratik o‘zgarishlarning faol va tashab-
buskor ishtirokchisi ham bo‘lishi kerak”,  deb o‘z nutqida ta’kidlaganidek, ushbu so‘zlar Konstitutsiya va xalqaro 
standartlardagi normalarni amalga oshirish mexanizmi sifatida 2021-yil 28-mayda O‘zbekiston Respublikasi 
Oliy Majlisi Senatining “2030-yilga qadar O‘zbekiston Respublikasida gender tenglikka erishish strategiyasini 
tasdiqlash haqida”gi qarori qabul qilinishi hamda yangi tahrirdagi O‘zbekiston Respublikasi Konstitutsiyasining 
58-moddasi “Xotin-qizlar va erkaklar teng huquqlidirlar. Davlat xotin-qizlar va erkaklarga jamiyat hamda davlat 
ishlarini boshqarishda, shuningdek, jamiyat va davlat hayotining boshqa sohalarida teng huquq va imkoni-
yatlarni ta’minlaydi”, [1] degan norma bilan to‘ldirilishida o‘z ifodasini topdi. 

A S O S I Y  Q I S M
Qadimdan o‘zbek oilalarida qiz farzand dunyoga kelgan kundan boshlab uni har tomonlama yetuk etib 

tarbiyalashga va sog‘lom bo‘lib voyaga yetishiga jiddiy e’tibor qaratilgan. Albatta, birinchi o‘rinda qiz bola 
sog‘lig‘ining mustahkamligi, odob-axloqi va o‘zida ibo-hayo, ozodalik kabi zebo hislatlarni mujassam etgan 
fe’l-atvori to‘kis husnga ega hisoblangan. Moziyga nazar tashlaydigan bo‘lsak, ko‘z oldimizga To‘maris, Qut-
lug‘nigorxonim, Gavharshodbegim, Zebiniso, Uvaysiy, Nodira singari yana yuzlab nomlarini keltirish mumkin 
bo‘lgan ayollarimiz borki, ularning shiddatkorligi, oqilaligi, aql-zakovati, sabr-toqati bilan birga ibosi, hayosi bilan 
o‘rnak bo‘lishganiga guvoh bo‘lamiz. Zamonlar almashinib, ilm-fan, texnika taraqqiy etib borayotgan bir davrda 
hanuzgacha ayollar va erkaklarga xos bo‘lgan xatti-harakatlarning aksariyati qadriyat sifatida qaralib, xalqning 
turmush tarzi, urf-odatlariga singib ketgan holatlari uchrab turibdi. Bu esa ayollar va erkaklarning kundalik ehti-
yojlari, hayotiy faoliyatlari va ijtimoiy turmush tarziga ko‘ra erkaklar va ayollarga xos rollarning o‘zaro o‘rin alish-
ishi, gender rollar va gender qiyofalarning almashinayotganligida namoyon bo‘lmoqda. Natijada jamiyatning 

ajralmas qismiga aylangan oila qo‘rg‘onida eng ko‘zga tashlanayotgan tafovutning buzilishi o‘z-o‘zidan o‘smir 
yoshlarning ma’naviy olamiga, ongiga ta’sir ko‘rsatayotgani o‘z aksini topmoqda. 

O‘g‘il va qiz bolaning ta’lim olishi hamda kasbga yo‘naltirishda, ayniqsa, Sharq oilalarida qiz bolani o‘qitib, 
uzatib yuborsang rohatini boshqalar ko‘radi, o‘qigani bilan shahar olib berarmidi, hayot maktabida o‘qitish kerak 
degan qarashlar bugungi kunda ham mavjud. Tabiiyki bunday fikrlovchi jamiyatda qizlarning kelgusi taqdiri 
belgilab qo‘yilgan bo‘ladi. Maktab yoshidagi bitiruvchi qizlarning aksari oliy ta’limga hujjat topshirish orzusida 
emas balki, ko‘pchiligi unashtirilgan va tezroq maktabni bitirib uzatilishi haqida o‘ylaydi. Bu nafaqat oilaning ilm-
sizligiga, balki ish izlab boshqa mamlakatlarga ketayotgan aksar erkaklarning ortida qolayotgan qizlar, ayollar 
bo‘lib, ular mutlaqo savodsiz, erta oila qurgani uchun ko‘p farzand tug‘ib, ularni tarbiyalash va qornini to‘ydir-
ishga qurbi yetmay ro‘zg‘or tashvishida mehnat bozoriga hech qanday ko‘nikmasiz qolib ketayotgani yetma-
ganidek, butun boshli avlodlar rivojlanishi uchun qulay sharoit yo‘qligi sabab ularning nosog‘lom muhitning 
kuchayib borishiga hamda ma’nan qashshoqligiga olib kelmoqda.

Bundan bir asr muqaddam “Mehnatkashlar tovushi” (1918-1921) gazetasida chop etilgan maqolalarning 
birida “Yigitlarni yetishdirguvchi, jamiyati bashariyani tarbiya etguvchi xotun-qizlarimizni ta’lim va tarbiyadan 
mahrum etsak, alarda bo‘lg‘on iste’dod va o‘ngunliklardan foydalanmasak, bizning holimiz ne bo‘lajak? ….biz 
o‘n milyunli turkistonliklarning yarmindan ko‘bini tashkil etgan xotun-qizlarimizni ta’lim va tarbiyadan, ulum va 
maorifdan mahrum etib, alarg‘a ong va fikr bermasak – o‘qutmasak bizning holimiz ne bo‘lur?” deb keltirilgan 
xavotirli fikrlardagi ilmsizlik jaholati uzoq yillar davomida qadriyatga aylanib qolmadimikan?

Ayni masalaning bugungi kun kuzatuv-tahlillariga ko‘ra yosh qizlarning erta (16-17 yoshda) turmushga 
chiqishi va ularning oilaviy hayotga tayyor emasligi turli salbiy holatlarga olib kelmoqda.

Birinchidan, milliy udumga ko‘ra, ko‘pincha kelinlarning oiladagi mavqei past darajaga ega bo‘ladi va ular 
ko‘proq har xil oilaviy ishlarni bajaradilar. Tabiiyki 16-17 yoshli qizning jismi hali bunday og‘ir ishlarni bajarishga 
tayyor bo‘lmaydi.

Ikkinchidan, qizlar bu yoshda ma’naviy jihatdan oila munosabatlariga tayyor bo‘lmaydi.
Uchinchidan, yosh turmushga chiqqan kelinlarning shu yoshda homilador bo‘lishi tos suyaklari kichkina 

bo‘lganligi uchun xavflidir.
Shuningdek, respublikamizda qizlarning erta turmushga chiqishi aholining tez o‘sishiga ta’sir qilibgina 

qolmay, xalq xo‘jaligining jadal rivojlanishiga ham salbiy ta’sir ko‘rsatadi. Chunki 18-25 yosh qizlarning bilim 
olishi, kasb egasi bo‘lishi va mehnat qilish uchun qulay yosh hisoblanadi.

To‘rtinchidan, o‘z qadri, huquqlari va o‘zini-o‘zi himoya qilish tushunchalarini anglab yetgan, jinsiy va repro-
duktiv madaniyati to‘la shakllanmagan yosh qizlarning biron kasb-hunar egallamasdan, bilim olmasdan, muta-
xassislikka ega bo‘lmasdan oila qurishi ularning qaynota, qaynona va turmush o‘rtoqlariga iqtisodiy jihatdan 
qaram holda yashashlariga sabab bo‘ladi. Shu bois ham ayrim oilalarda aynan iqtisodiy qaramlik tufayli kelinlar 
yosh bolasi bilan kamsitilmoqda, tazyiqqa uchramoqda. Shuning uchun qizlarning biron hunar yoki mutaxassis-
likka ega bo‘lgandan keyingina turmushga chiqishlari maqsadga muvofiqdir. 

Aholining nikohdan o‘tish yoshi kuzatilganda, ularda 24-25 yoshdan boshlab, iqtisodiy jihatdan mustaqil 
bo‘lgan, o‘zini ta’minlay olgandagina nikohdan o‘tib, farzandli bo‘lganligi ma’lum bo‘ldi. Bu holat aholini tez 
sur’atda o‘sishini oldini olib, aholi o‘sish sifatini yaxshilaydi va iqtisodiy taraqqiyotga, yoshlarning intellektual 
o‘sishiga ta’sir ko‘rsatadi.

Rizouddin ibn Faxruddin(XX asr) o‘zining “Oila” asarida “... uylanish masalasini islom shariatida buyuk 
narsalardan deb bilib, oila tuzishni mamlakat tashkil qilish qadar kerakli hisoblaydi va oila uchun chiqqan nizom-
larga kun kelib, amal etuvchilar o‘z oilalarini ko‘rkam ravishda tuzar va, nihoyat, ushbu kichkina mamlakatni 
idora qila olurlar. Shu sababdan umrlarini rohat bilan kechirishar, umrlaridan qolgan sanoqli soatlari barokatli 
bo‘lur. Xotunlari tarbiyali bo‘lgan xalq tarbiyali-yu, xotunlari tarbiyasiz bo‘lgan xalq tarbiyasiz, xotunlari tirishqoq, 
tadbirkor, irodali bo‘lgan xalq boy-u, xotunlari yalqov yoki isrofgar xalq faqir bo‘lishi aniqdir” deya ta’kidlaydi.

Muqaddas kitob Qur’oni Karim va sunnati nabaviyda ayollarga oid haq-huquqlar, nozik va daqiq ta’riflar alo-
hida e’tibor bilan keltiriladi, adolat, latofat va mehr ila bayon qilinadi. Islom ta’limoti ayollarning sha’nini ulug‘lab, 
ularning turmush tarzini go‘zallashtirgan. Qur’oni Karimda “Niso” (Ayollar) nomi bilan alohida sura nozil qilingan 
bo‘lib, unda meros va ayollarga muomala qilish hukmlari bayon etilgani dinimizda ularning ehtirom qilinganini 
ko‘rsatib beradi1. Islom shariatida ilm talab qilish har bir musulmonga (erkag-u ayol) farz qilingan. Hadisi shar-
ifda: “Ilm talabi har bir musulmon uchun farzdir”2, – deyiladi. Rasululloh alayhissalom bir hadisda: “Albatta, 
ayollar erkak larning yarmi (sherigi, tug‘ishganlari)dir”3, – deganlar (Imom Abu Dovud rivoyati).

Ushbu hadisi sharifga binoan, Islom shariati ayollarni har qanday holat va ishlarda farzandlarni tarbiyalash, 
oilani mustahkamlash borasida ham erkaklarga hamroh ekanidan dalolatdir. Er-xotin o‘zaro inoq bo‘lgan oiladan 
go‘zal xonadon bunyod qilish orqali mustahkam jamiyat binosini barpo qilishda tayanch bo‘lib xizmat qiladi. 

1       http://old.muslim.uz›index.php/maqolalar/item/2440-… 
2 uza.uz›oz/posts/gender-tengligi-garb-va-sharq-…
3 http://old.muslim.uz/index.php/maqolalar/item/2440-ajollar-islom-nigo-ida

SNabiy alayhissalom qizlarning ulug‘ maqom sohibalari ekanini ta’kidlab, johiliyat davrida urfga aylanib, 

tarqalib ketgan shafqatsiz qabihlik – qizlarni tiriklayin ko‘mish muammosini bartaraf qiladilar. Shunda, qizlarning 
yashash huquqini himoyalandi, unga yaxshi munosabatda bo‘lish va taʼlim olishiga e’tibor qaratildi. 

Har bir jamiyatning genderga oid ijtimoiy adolatni taʼminlash masalalari inson tomonidan jamiyat hayo-
tiga kirib borish bilan namoyon bo‘ladi. Gender ijtimoiy, madaniy, iqtisodiy, geografik, yosh va boshqa omillar 
ta’sirida o‘zgarishi mumkin. “Ota-onalar о‘g‘illari uchun yuqori darajadagi ta’lim beradilar, shuning uchun ayollar 
nufuzli kasblarni kamdan kam hollarda о‘zlashtirishi mumkin. Ta’lim va ayollarning kasbiy tajribasi о‘rtasidagi 
bog‘liqlik ikki tomonlama – ta’lim va kasb tanlashda teng huquqlarga qaramay, ayollarning mehnat bozoridagi 
imkoniyatlari cheklangan”,-deydi Richard Anker4 o‘z tadqiqotlarida. 

Shu o‘rinda falsafaning otasi Platon “Ideal davlat” asarida erkak va ayol tabiati o‘rtasidagi farq nisbiy va 
faqat reproduktiv sohaga taalluqli degan xulosasini keltirish ham mumkin. Ayol o‘z xohishiga ko‘ra kasblarni 
tanlashi mumkin: musiqa, falsafa yoki boshqa kasblar, shu jumladan, harbiy ishlarni ham. Shuningdek, asarda 
“Ayolni ushbu qiyin va masʼuliyatli vazifani bajarishga qodir deb hisoblash mumkinmi? Insoniyatning ayol qismi 
barcha masalalarda erkaklar bilan bir qatorda ishtirok eta oladimi?” degan savollar o‘rtaga tashlanadi5.

Buyuk faylasuf xotin-qizlarning jamiyatdagi o‘rniga oid haqiqatlarni tasvirlab, muammoning ijtimoiy ildizla-
rini ochib beradi hamda ayollarning tarbiyasi va taʼlimiga yondashuvni o‘zgartirish zarurligini taʼkidlaydi, shunda 
sunʼiy ravishda shakllangan asimmetriya nafaqat erkaklarning, balki jamiyatning barcha aʼzolari to‘liq rivojla-
nishiga yo‘l ochadi6.

O‘spirinlarning gender xususiyatlari ularning kasb tanlashlariga ta’sir etish holatlari bir qancha olimlarning 
kasbiy manfaatlaridagi gender farqlar sohasiga oid izlanishlarida qayd etilgan. Xususan, Sergeyevaning7 
о‘smirlar ixtisoslashtirilgan ta’limni tanlashga motivatsion tayyorgarligining gender xususiyatlarini о‘rganish 
bо‘yicha olib borgan tadqiqotlarida qizlar va о‘g‘il bolalarning kasb turlarini afzal kо‘rishda o‘ziga xos xusu-
siyatlar mavjudligi aniqlanadi. Ya’ni о‘g‘il bolalarning “inson-texnika” turdagi kasblarga, qizlarning esa “inson 
san’at” turiga nisbatan kasbiy qiziqishlari yuqori bо‘lar ekan. 

Aytish kerakki, ayollar masalasi ijtimoiy munosabatlar, millatlar, davlatlar, madaniyat va sivilizatsiyalar bilan 
uzviy aloqada. Bu masalaning rivojlanib borishi ijtimoiy-tarixiy jarayonlarning bir bosqichdan ikkinchi bosqichga 
o‘tishi bilan ham bog‘liqdir. Bugungi kunda Xalqaro gender bilan bog‘liq ko‘rsatkichlarda dunyo parlamentlarida 
ayollar ulushi, Parlametlararo Ittifoqda xotin-qizlarning ishtiroki va rolini oshirish eng muhim masalalardan biri 
etib belgilangan.

Yevropa instituti bergan ma’lumotlarga ko‘ra, gender tenglik bo‘yicha Yevropada ayollarning parlamentdagi 
vakilligi 30-33 foiz darajasida 2017-yildan beri saqlanib, o‘sish deyarli kuzatilmagan bo‘lsa, 191 davlat ichida 
O‘zbekiston 33,6 foiz ko‘rsatkich bilan 51-o‘rinda turgani Davlatimiz rahbari tomonidan taʼlim tizimini rivojlanti-
rish, farzandlarimizning zamonaviy bilim va kasb-hunar egallashlari, o‘quvchi-yoshlarni umuminsoniy va milliy 
qadriyatlar, vatanparvarlik ruhida tarbiyalash, ularning qalbiga shukronalik tuyg‘ularini singdirish hamda Yangi 
O‘zbekistonda xotin-qizlarning ijtimoiy-siyosiy hayotdagi o‘rnini davlat siyosati darajasiga ko‘tarishdagi olib 
borilayotgan islohotlar natijasida deyish mumkin.

Ta’lim tizimida o‘g‘il bolalar va qizlarni kasbga yo‘naltirish, hunar o‘rgatish borasida ayni vaqtda mahal-
ladagi “beshlik” – mahalla raisi, hokim yordamchisi, xotin-qizlar faoli, yoshlar yetakchisi va profilaktika inspek-
torlarining hamjihatligi muhim ahamiyatga ega. Ushbu hamkorlik ishlari umumiy o‘rta taʼlim muassasalarining 
kasb-hunar egasi bo‘lish istagidagi 10-sinf o‘quvchilar qiziqish yo‘nalishlari o‘rganilib, tegishli hududlarda talab 
yuqori bo‘lgan kasb-hunarlarga o‘rgatish kurslari joriy etilshi asosiy maqsad sifatida qaraladi.

Bunda, dastlabki bosqich zarur kadrlar salohiyati va moddiy-texnika bazasiga ega bo‘lgan Maktabgacha 
va maktab taʼlimi vazirligi tomonidan belgilangan umumiy o‘rta taʼlim muassasalarida joriy etish bilan boshlandi. 
Avvalo, kasbga o‘qitishni joriy qilishda hozirgi bozorda qanday mutaxassislarga talab mavjudligini o‘rgangan 
holda katta-katta korxona rahbarlari bilan tizimni integratsiyash yo‘lga qo‘yildi. Jumladan, Samarqand viloyati 
Oqdaryo tumanidagi 32-maktabda o‘quvchilarni 7-sinfdan boshlab, mahalla va tumanda talab yuqori bo‘lgan 
vete rinar, agronom, meva-sabzavot quritish, ipakchi, mebelchi, avtomobil ustasi kabi 15 ta kasb-hunarga 
o‘rgatish va 2 ta chet tilini o‘qitish yo‘lga qo‘yilgan. Ushbu loyiha doirasida o‘quvchilar ta’lim muassasasida 
o‘qish, kasb o‘rganish bilan bir qatorda qo‘shimcha daromad topish imkoniga ega bo‘lib kelmoqdalar. Shun-
ingdek, axborot texnologiyalari sohasiga qiziquvchi qizlarning loyihalarini qo‘llab-quvvatlash va ularni zamonaviy 
kasblarga yo‘naltirish maqsadida “Raqamli avlod qizlari” IT oromgohida qizlar 5 ta yo‘nalish bo‘yicha tahsil olish 

4 Мезенцева Е.Б. Гендер и экономика: мировой опыт и экспертиза российской практики. – Москва: ИСЭПН РАН-МЦГЫ “Русская 
панорама”, 2002. – С. 299 – 328.

5 Platon. Dialogi [Dialogues]. Translation from ancient Greek. – Khar’kov, Folio Publ., 1999. – 383 p
6 Бурдье П. Мужское господство // Бурдье П. Социальное пространство: поля и практики. – М.: Институт экспериментальной 

социологии. – СПб.: Алтея, 2005. – С.286 – 365, 185 – 187. 
7 Egamberdiyeva N.M., Xonturayev B. Gender yondashuv asosida yoshlarni kasbga yо‘naltirishning ijtimoiy-iqtisodiy masalalari – Oila, 

xotin-qizlar va ijtimoiy hayot elektron ilmiy jurnali. 2/2022. 8-b

imkoniyati yaratildi. O‘g‘il bolalar qatorida kelajakda ushbu sohada faoliyat yurita olishlari uchun zamonaviy 
kasblarning sir-asrorlarini o‘rgatish, kerakli bilim va ko‘nikmalar berilib, shunchaki o‘qitibgina qolmay, qizlarning 
keyingi qadamlari ham kuzatilmoqda va kerakli yo‘l-yo‘riq ko‘rsatilib yo‘naltirib kelinmoqda.

X U L O S A
Gender yondashuv va shaxsga qadriyatli yondashuv asosida o‘quvchi-qizlarning ijtimoiy faolligini rivojlan-

tirish bugungi kunda ta’lim sohasi hamda yoshlar ma’naviy saviyasini oshirishga xizmat qiladi, huquqiy tarbiyani 
takomillashtirishda gender tengligiga erishishda imkoniyat yaratadi. O‘smir yoshdagi o‘quvchilarga odatlarga 
tayanib o‘g‘il va qiz bolaga ajratib vazifalarini bajarishni uqtirmay, balki ularga bevosita gender tengligiga asos-
lanib tarbiya berish maqsadga muvofiqdir.

Shuningdek, ta’lim tizimida xorijiy tajribalar almashinuvi asosida olib borilayotgan islohotlar yoshlarga kel-
gusida kasb tanlashga doir imkoniyatlar eshigini keng ochib berayotgan bir vaqtda maktab o‘quvchilari turli xil 
ijtimoiy rollar va kasblarga tayyorlashdan voz kechish, har bir о‘quvchi shaxsiga individual yondashgan holda 
ota-ona, psixolog, pedagog yoki kasb bо‘yicha maslahatchi hamda mahalla “beshligi” hamkorligida suhbat 
о‘tkazish, ularning shaxsiy ehtiyojlariga qarab turlicha uyushtirilishi va yo‘naltirilishi lozim.

Amaliyotga tatbiq etilayotgan kasb-hunar egasi bo‘lish istagidagi o‘quvchilarga maktabning o‘zida tayyor 
mutaxassis bo‘lib yetishib chiqish imkoniyati respublikaning barcha hududlarida ommalashtirilishi orqali bitiruv-
 chi yoshlar oliy ta’limni yakunlab, mutaxassislikka ega bo‘lgunlariga qadar daromad topish imkoniyati yaratiladi.

МЦГЫ “Русская панорама”, 2002. –С. 299-328.

